
కావ్యాలంకారసంగ్రహము











		
న్నాణముగా సఖీజనులు నల్గడలం గదియంగ సైకత

శ్రోణి యురంబుమీఁద నఖసూచిక సేర్చె నృసింహభూవరా.

ఉదాత్తము —

	క.	
విశ్వోన్నత మై చెలఁగెడు, నైశ్వరము గలుగువస్తు వభినుతిసేయన్

శాశ్వత మగుచు నుదాత్తము, విశ్వంభరలోనఁ బొల్చు విను మె ట్లన్నన్.

	మ.	
నృపు లర్పించినఁ జేడె లూడ్చి వెలికి న్నేర్పొప్పఁగాఁ గుప్పఁగా

నెపుడుం జల్లినమ్రుగ్గుముత్తెములు ధాత్రీశాంగదస్వర్ణచూ

ర్ణపుఁబ్రోవు ల్దగు నీగృహాంగణములం దారాద్రిధాత్రీధరా

ధిపముల్ స్వవ్యయభీతి ని న్గొలుచురీతిన్ శ్రీనృసింహాధిపా.

పరివృత్తి —

	క.	
సమ మిచ్చి సమము గొన న, ల్పము నిచ్చి యనల్పము గొన భావింప నన

ల్పము నిచ్చి యల్పముం గొన, నమరుం బరివృత్తి త్రివిధ మై యె ట్లన్నన్.

సమపరివృత్తి —

	క.	
శ్రుతిహృదయరత్నభూషా, కృతులు కృతు ల్నీకు నొసఁగి కృతులు నృసింహ

క్షితివర నీచేఁ గాంతురు, శ్రుతిహృదయాభరణములు విశోభితలీలన్.

అధికదానాల్పాదానపరివృత్తి —

	క.	
నరసింహ నీదువైరులు, కరిసింహలులూయభల్లగవయాహిపరం

పరకుఁ దమగృహము లొసఁగుచు, వరుస భజింతురు దదీయవనమందిరముల్.

అల్పదానాధికాదానపరివృత్తి —

	క.	
నరతనువు నీకరాసికి, నరి యొసంగి నృసింహభూప యనుపమరంభా

పరిరంభగుంభసంభ్రమ, భరితామరతాశుభప్రభావముఁ జెందున్.

కారణమాల —

	క.	
ఇల నుత్తరోత్తరములకుఁ, బొలు పొందగఁ బూర్వపూర్వములు హేతువు లై

యలరఁగఁ గారణమాలిక, యలంకరణరాజ మయ్యె నది యె ట్లన్నన్.



	 222







	మ.	
హరిపాదాంబుజపూజనాభిరతిచే నైశ్వర్య మైశ్వర్యచా

తురిచే సజ్జనరక్షణంబు సుజనస్తోమావనస్ఫూర్తిచే

జిరపుణ్యంబులు పుణ్యవాసనలచేఁ జెన్నొందు సత్కీర్తియు

న్నరసింహాధిప నీకె పొల్చు బుధసంతానైకచింతామణీ.

ఏకావళి —

	క.	
ధరఁ బూర్వపూర్వమునకు, పేరోత్తరము క్రమసమగ్రతవిశేషణ మై

పరఁగిన నేకావలి యన, నరు దగు సత్కృతులయందు నది యె ట్లన్నన్.

	క.	
అవనిధవాస్థానంలులు, కవియుతములు కవులు రచితకావ్యులు కావ్య

వ్యవహారము లమితభవ, న్నవనవగుణభూషితములు నరసింహనృపా.

		 ఈ పేజీలో చివరి మార్పు 11 జనవరి 2022న 00:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

